Paned /Dishgled a bisged
[Cofiwch addasu’r eirfa/y dafodiaith i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]
Adnoddau: mae Ppt wedi ei baratoi i gyd-fynd â’r gwasanaeth. Nid oes rhaid ei ddefnyddio. Defnyddiwch fisgedi a phaned/dishgled o de fel ‘props’.
Sleid 1: Tebot 

· Yn y Gogledd mae pobl yn deud, “Tisio panad?” Yn y De mae pobl yn dweud “Ti moin dishgled?” A’r ateb 99% o’r amser ydy, “Ydw, diolch.” Mae rhieni yn arbennig yn meddwl fod gan banad/ddishgled rhyw bwerau arbennig i wella pob sefyllfa. Ydych chi wedi clywed rhywun yn dweud, “Mae popeth yn edrych yn well ar ôl panad o de poeth/dishgled twym.”

· Mae gwefan boblogaidd o’r enw, “A Nice cup of tea and a sit down”, yn trio gwneud sens o’r obsesiwn Prydeinig am banad/dishgled a bisgedi. Ar y wefan mae ‘na dudalen sy’n dweud wrth bobl sut i adnabod bisgedi – dyma’r cliwiau:

1. Mae bisgedi’n cael eu gwerthu mewn pacedi.

2. Mae ganddyn nhw ddwy ochr.

Sleid 2: Dyncio bisged
3. Dych chi’n gallu ei dyncio nhw yn eich panad/dishgled.

Sleid 3: Jaffa Cake

Mae’r wefan hefyd yn ateb y cwestiwn pwysig sy wedi poeni pobl ers blynyddoedd – ydy Jaffa Cake yn fisged? A’r ateb ydy NA! Mae’r enw’n gliw, Jaffa CAKE, ac mae ganddyn nhw waelod sbynj. Does gan fisgedi ddim gwaelod sbynj!
· Mae’r wefan – A nice cup of tea and a sit down – yn  trafod pob bisged o dan haul. Abbey Crunch, Bourbon, Custard Creams, Hob Nobs, Iced Gems, Marie biscuits, Rich Tea, Digestives, Nice biscuits, Wagon Wheels ac yn y blaen ac yn y blaen.  
· Mae ‘na rywbeth braf iawn am wefan sy’n sôn am un o bleserau syml bywyd – panad/dishgled a ‘sit down’. Mae’r darlun o eistedd i lawr mewn cadair gyfforddus, gyda’ch traed lan/i fyny, ac yn yfed te a bwyta bisged yn un sy’n cynhesu’r galon. Mae’n braf, mae’n saff, mae’n ‘normal’. Mae’n amser i’w fwynhau. 
· Weithiau mae bywyd yn anodd iawn, ac mae cael munud o lonydd a heddwch i fwyta bisged ac yfed te yn werth y byd. Rydyn ni i gyd eisiau amser i fwynhau llonydd a heddwch ambell waith. Does dim rhaid i ni gael miliynau o bunnoedd yn y banc na bwyta caviar a siampên mewn gwledd, i fyw bywydau llawn a hapus. Dyma mae’r Beibl yn ei ddweud, yn llyfr y Diarhebion – 
Sleid 4: Yr adnod isod

Top of Form

	


Mae crystyn sych a thipyn o heddwch yn well na gwledd fawr lle mae pobl y ffraeo. [Diarhebion 17:1]
Mae heddwch gyda’n teulu, heddwch gyda’n ffrindiau a heddwch o’n cwmpas yn wirioneddol bwysig, ond mae’n hawdd anghofio hynny. Gadewch i mi ddweud y ddihareb yna eto,

Mae crystyn sych a thipyn o heddwch yn well na gwledd fawr lle mae pobl y ffraeo.
Beth am holi’n hunain i weld be sy’n wirioneddol bwysig i ni?
Gweddïwn: Ein Tad, gweddïwn am heddwch yn ein bywydau. Gweddïwn am gyfnodau tawel ym mhob man er mwyn i bobl gael bod yn ddiogel a mwynhau amser yng nghwmni ei gilydd. Diolchwn mai Iesu ydy ‘Tywysog Heddwch’, ac mai cariad a llawenydd oedd ei neges. Helpa ni i feddwl am ystyr ei eiriau o ddifri. Amen.

Neu

Cyd-weddïwn ‘Weddi’r Arglwydd’, Ein Tad....

